Nr.61004-00645-00-2012 i Regj. Themeltar
Nr.00-2012-954 i Vendimit (213)

VENDIM
NE EMER TE REPUBLIKES

Kolegji Penal i Gjykatés sé Larté, i pérbéré nga:

Shpresa Becaj Kryesues
Arjana Fullani Anétare
Aleksandér Muskaj  Anétar
Edmond Islamaj Anétar
Shkélzen Selimi Anétar

né seancén gjyqésore té datés 16.07.2012, mori né shqyrtim ¢éshtjen penale g€ u pérket:

KERKUES: PROKURORIA ' E RRETHIT GJYQESOR
ELBASAN
PERSON NEN HETIM: EMILJANO RAMAZANI

OBJEKTI:

Vleftésimin e ndalimit té shtetasit Emiljano Ramazani,

i biri i Durimit dhe i Melihasé; i-datélindjes 05.02.1980,
lindur dhe banues né Elbasan.

Caktimin e masés s€ sigurimit “arrest né burg”
ndaj personit nén hetim Emiljano.Ramazani,
i dyshuar péer veprén penale té
“Prodhimit dhe shitjes sé narkotikéve”, i kryer né bashképunim,
parashikuar nga neni 283/2 i K.Penal.

Gjykata e Rrethit Gjygésor Elbasan me vendimin nr.185 (13-2012-1863), daté
23.03.2011 vendosi:
Vleftésimin‘e paligjshém té shtetasit Emiljano Ramazani.
Caktiminse masés s¢ sigurimit “arrest né burg” pér personin nén hetim
Emiljano Ramazant, parashikuar nga neni 238 i K.Pr.Penale.
Urdhérohet mbajtja né paraburgim e personit nén hetim Emiljano Ramazani.

Gjykata e Apelit Durrés me vendimin nr.111, daté 17.04.2012, vendosi:
Miratimin»e vendimit penale nr.185 (13-2012-1863), daté 23.03.2011, té
GJykatés sé Rrethit Gjygésor Elbasan.

Kundér vendimit té mésipérm ka ushtruar rekurs personi nén hetim Emiljano
Ramazani, népérmjet pérfagésuesit té tij, i cili kérkon ndryshimin pjesérisht té vendimeve té
gjykatave, duke u caktuar njé masé sigurimi mé e buté, dhe parashtron kéto shkage:

- Vendimet vijné né kundérshtim me neni 253/1 té K.Pr.Penale, pasi nuk jané
respektuar, ose ka gjetur zbatim té gabuar ligji penal.
- Kéto vendime vijné né kundérshtim me neni 228/3b dhe 253/1 té K.Pr.Penale.

Rezulton se ndalimi dhe caktimi i masés sé sigurimit &shté béré né bazé té kérkesés sé



Prokurorisé daté 19.03.2011. Gjykata shprehet se ekziston njé dyshim i arsyeshém i
bazuar né prova se i ndaluari ka kryer veprén e parashikuar nga neni 283/2 i K.Penal.
Nga dhénia e vendimit té gjykatés pér lejim pérgjimi deri mé sot kané kaluar mé tepér
se gjashté muaj dhe nuk éshté gjetur asnjé prové materiale apo deklarim gé té provojé
kryerjen e veprés penale

Megjithése gjykata pranon se vepra éshté kryer né muajin korrik dhe ‘shtator.té vitit
2011 dhe i ndaluari ka gené né pérgjim deri mé sot, nuk ekziston rreziku i ikjes, apo té
keté ndodhur ndonjé ngjarje qé té pérbéjé shkak pér t& menduar se mund té largohej.

KOLEGIJI PENAL | GIYKATES SE LARTE
pasi dégjoi relatimin e gjyqtarit Shkélzen Selimi; prokurorin Kujtim Luli, 1 cili kérkoi

Iénien né fuqgi té vendimit té Gjykatés sé Apelit Durrés; mbrojtésin e personit nén hetim,
Av.Nazmi Dervishi; dhe pasi e bisedoi ¢éshtjen né térési,

VEREN
Se vendimi nr.111, daté 17.04.2012 i Gjykatés sé Apelit. Durrés dhe vendimi

nr.185(13-2012-1863), daté 23.03.2011 i Gjykatés sé Rrethit Gjygésor Elbasan jané dhéné né
zbatim té gabuar té ligjit procedural penal.

Nga aktet e ndodhura né fashikullin e masés sé sigurimit, si dhe té provave té

paragitura né seancé gjygésore té shqyrtimit té masés, karezultuar e provuar se:

1.

. Rrethanat e ¢éshtjes

Prokuroria e Rrethit Gjygésor Elbasan;mbi bazén e materialit referues té Drejtorisé sé
Policisé Elbasan, ka regjistruar procedimin.penal nr.752, daté 20.07.2011 pér veprén
penale té€ “Prodhimit dhe shitjes s€ narkotikéve”, né bashképunim, parashikuar nga
neni 283/2 i K.Penal.

Sipas kétyre materialeve, Seksioni.i.Luftés kundér narkotikéve, dispononte té dhéna
se shtetasi Eduart Ibrahim Muzhaqi né bashképunim me persona té treté merrej me
tregtimin e léndés narkotike t€ llojit kokainé né€ zonén prané universitetit “A.
Xhuvani”, Elbasan.

Me vendimin nr.391, daté 21.07.2011, mbi kérkesén e Prokurorisé sé Rrethit Elbasan,
Gjykata e Rrethit Gjygésor. Elbasan ka lejuar pérgjimin e bisedave telefonike té
numrave té telefonit gé pérdoren nga shtetasi Eduart Muzhaqi, shtetasi Altin Caka dhe
Florenc Caushi.Né vijim té hetimeve éshté zgjatur afati pér pérgjimin e bisedave
telefonike si dhe éshté autorizuar nga prokurori pérgjimi i bisedave né ambiente
publike té shtetasit Eduart Muzhagi dhe personave té tjeré.

Shtetasi Eduart Muzhaqi €shté arrestuar né flagrancé nga Policia Elbasan né daté
27.09.2011; né vijim t& hetimit me urdhrin e datés 12.10.2011 éshté urdhéruar
transkriptimi i bisedave telefonike té pérgjuara né bazé té vendimeve té gjykatés.

Nga materialet.e transkriptuara té véna né dispozicion té Prokurorisé ka rezultuar se:
“shtetasi Eduart Muzhaqi tregtonte 1éndé narkotike, té llojit kokaing, té cilén ia
shpérndante pérdoruesve té ndryshém né qytetin e Elbasanit. Né momentin gé ky
shtetas nuk kishte 1éndé narkotike, bén rolin e ndérmjetésit me personat e tjeré, edhe
kéta shpérndarés té 1éndés narkotike, duke siguruar Iéndé pér klientét e tij. Késhtu
shtetasi Eduart Muzhagi me ndérmjetésimin e shtetasve Kostandin Piku, Altin Caka,
lir Rrapi e Petrit Bekteshi shet 1éndé narkotike. Né rastet kur shtetasi Eduart Muzhaqi
nuk ka 1éndé narkotike e blen tek shtetasi Emiljano Ramazani dhe persona té tjeré
népérmjet Altin Cakes.

Né kéto kushte né daté 19.03.2012 éshté nxjerré prej prokurorit urdhri pér ndalimin e
té dyshuarit Emiljano Ramazani me arsyetimin se dyshohet pér kryerjen e njé krimi

dhe se ka rrezik té iké, duke iu shmangur procedimit penal kundér tij, urdhér i cili
éshté ekzekutuar daté 19.03.2011, ora 23,

Prokuroria prané Gjykatés sé Rrethit Gjygésor Elbasan ka paraqgitur kérkesé prané
Gjykatés sé Rrethit Gjyqgésor Elbasan lidhur me vleftésimin e ligjshém té ndalimit dhe
caktimin e masés sé sigurimit “arrest né burg”, parashikuar nga‘neni 238 i
K.Pr.Penale.

1. Procedurat gjyqgésore

Gjykata e Rrethit Gjygésor Elbasan me vendimin nr.185 (13-2012-1863), daté
23.03.2012, vendosi:

Vleftésimin e paligjshém té shtetasit Emiljano Ramazani.

Caktimin e mas€s s€ sigurimit “arrest né burg” pér personin nén hetim Emiljano
Ramazani, parashikuar nga neni 238 i K.Pr.Penale.

. Urdhérohet mbajtja né paraburgim e personit nén hetim Emiljano Ramazani.

Pas ankimit té personit nén hetim, Gjykata e Apelit Durrés me vendimin nr.111, daté
17.04.2012, vendosi:

Miratimin e vendimit penale nr.185(13-2012-1863), daté 23.03.2011 té Gjykatés sé
Rrethit Gjyqgésor Elbasan.

Kundér vendimeve té mésipérme ka ushtruar rekurs personi nén hetim Emiljano
Ramazani, népérmjet pérfagésuesit té tij, i cili kérkon ndryshimin pjesérisht té
vendimeve té gjykatave, duke u caktuar njé masé sigurimi-mé e buté, dhe parashtron
shkaget e pasgyruara né pjesén hyrése té vendimit.

I1l. Arsyetimi ligjor i vendimit téaankimuar

Gjykata e Apelit Durrés e konsideron<té. drejté. vendimin e Gjykatés sé Rrethit
Gjyqgésor Elbasan dhe arsyeton: “...né rastin konkret dyshimi i bazuar né prova se
shtetasi Emiljano Ramazani mund té keté kryer veprén penale té “Prodhimit dhe
shitjes sé narkotikéve”, neni 283/2 i K.Penal... nga pérmbajtja e fashikullit qé
pérmban akte té fazés sé hetimeve paraprake, nga pérmbajtja e té cilave rezulton se
shtetasi nén hetim Emiljano Ramazani ka pasur komunikim té shpeshté me shtetasin e
arrestuar Eduart Muzhaqi né periudhén e realizimit t€ pérgjimit té autorizuar nga
gjykata. Nga térésia e bisedave té zhvilluara té krijohet dyshimi se shtetasi nén hetim
Emiljno Ramazani ka konsumuar elementét e veprés penale té “Prodhimit dhe shitjes
sé narkotikéve”, té parashikuarnga neni 283/2 i K.Penal. Kjo duhet té vlerésohet né
harmoni edhe me faktin.e shtrirjes né kohé té aktivitetit t€ shpérndarjes sé Iéndés
narkotike té Illojit -kokainé prej shtetasit Eduart Muzhaqi, proces-verbalit té
sekuestrimit té 1éndés narkotike dhe aktit té ekspertimit kimik té léndés narkotike...”.
IV.  NEé lidhje merekursin e paragitur nga personi nén hetim

Kolegji Penal i Gjykatés sé Larté arrin né konkluzionin se rekursi i paraqitur
nga personi nén.hetim Emiljano Ramazani népérmjet pérfagésuesit té tij éshté i
bazuar né ligj. (Neni 432 i Kodit té Procedurés Penale) dhe si i tillé duhet té
pranohet.

Vendimi i:Gjykatés sé Apelit Durrés, si dhe vendimi i Gjykatés sé Shkallés sé Paré
Elbasan, ne lidhje me caktimin e masés sé sigurimit éshté rrjedhojé e zbatimit té
gabuar té€ ligjit procedural, ¢’ka ka sjell€ si pasojé qé vendimi t€ jeté i gabuar.

Kolegji Penal vleréson se té dyja gjykatat, si ajo e apelit, ashtu edhe gjykata e shkallés
s€ par€ né caktimin e masés “arrest n€ burg”, nuk kané€ marré parasysh mungesén e
kushteve té pérgjithshme pér caktimin e masave té sigurimit personal té parashikuara
nga neni 228 i K.Pr.Penale lidhur me ekzistencén e dyshimit té arsyeshém té bazuar
né prova. Né nenin 228/1 té Kodit té Procedurés Penale parashikohet se: “1. Askush
nuk mund t’u nénshtrohet masave té sigurimit personal né qofté se né ngarkim té tij
nuk ekziston njé dyshim i arsyeshém, i bazuar né prova”.

Dyshimi i arsyeshém i bazuar né prova, sipas pikés 1 té nenit 228, nénkupton pér
ekzistencén e dyshimit té arsyeshém té bazuar né prova, pra pér ekzistencén e atyre
elementéve té mjaftueshém juridiké dhe té rrethanave té faktit gé i krijojné bindje
gjykatés né drejtim t€ mundésisé gé personi nén hetim dhe i pandehuri té keté kryer
veprén penale. Pér rrjedhojé, pér caktimin e masés sé sigurimit éshté e nevojshme qgé
provat, direkte apo indirekte, t& jené té tilla gé té béjné té duket e mundshme
pérgjegjésia e té hetuarit dhe té gjykuarit né lidhje me akuzén e ngritur ndaj.tij.
Dyshimi i bazuar né prova nuk kérkon gé ai té jeté ezaurues, domosdoshmérisht né
drejtim té fajésisé. Pavarésisht prej kétij dyshimi té arsyeshém bazuar né prova se i
gjykuari ka kryer veprén penale, né pérfundim té gjykimit té themelit mund té
rezultojé e té vértetohet si fajésia, ashtu edhe pafajésia e té pandehurit.

Mbi arsyetimin e mésipérm, Kolegjet e Bashkuara té Gjykatés sé Larté né vendimin
nr.7, daté 14.10.2011, kané arritur né pérfundimin unifikues se: dyshimi i arsyeshém,
provat ku ai bazohet pér té justifikuar caktimin dhe vijimin e zbatimit t&é masés sé
sigurimit, nuk nevojitet té keté té njéjtén shkallé sigurie dhe.vleré provueshmérie
pér té konkluduar sikurse provat gé jané té domosdoshme pér dhénien ose jo té
vendimit té dénimit ndaj té pandehurit. Mjafton gé ato té jené té tilla qé, né gjendjen
ku jané aktet e procedimit, prej tyre mund té nxirren pérfundime se ndaj té hetuarit
dhe té gjykuarit ekziston njé shkallé e arsyeshme mundeésie e fajésisé pér kryerjen e
veprés penale né ngarkim té tij.

Dispozita e pikés 1 té nenit 228 tregon veté dallimin e natyrés sé vecanté té gjykimit
dhe ményrén e kriteret mbi té cilat krijohet'bindja e gjykatés pér caktimin ose jo té
masés sé sigurimit krahasuar me até té dhénies.ose jo té vendimit té dénimit. Né
rastin e paré, gjykimi mbéshtetet né/dyshime té arsyeshme bazuar né prova, qé
tregojné mundésiné e kryerjes sé veprés penale objekt procedimi dhe mundésiné e
atribuimit, pra té ekzistencés sé fajésise, pikérisht né drejtim té té gjykuarit pér até
vepér penale (fumus commissi delicti);.ndérsa né rastin e dyté, gjykimi mbéshtetet
vetém né prova qé vértetojné, jashté ¢cdo dyshimi, dhe e bindin gjykatén pér kryerjen
ose jo té veprés prej tij.

Prokurori né bazé té akteveté fashikullit té gjykimit rezulton se dyshimin e arsyeshém
pér kérkesén pér caktimsmasé sigurimi personal ndaj personit nén hetim Emiljano
Ramazani, e ka bazuar né pérgjimet e lejuara me vendim té gjykatés, ku me vendimin
nr.391, daté 21.07.2011, mbi kérkesén e Prokurorisé sé Rrethit Elbasan, Gjykata e
Rrethit Gjyqgésor Elbasan ka lejuar pérgjimin e bisedave telefonike té numrave té
telefonit qé pérdoren nga shtetasi Eduart Muzhagqi, shtetasi Altin Caka dhe Florenc
Caushi. Nga ky vendim i gjykatés nuk rezulton gé té jeté lejuar pérgjimi i numrit té
telefonit té personit nén. hetim Emiljano Ramazani, por vérehen komunikime té
shpeshta ndérmjet kétij té fundit dhe personit tjetér nén hetim Eduart Muzhagqi.

Po késhtu informacioni i siguruar nga pérgjimi telefonik dhe ai parandalues nuk krijon
bindjen e mjaftueshme se personi nén hetim Emiljano Ramazani té jeté pérfshiré né
bashképunim me personat e tjeré né tregtimin e léndés narkotike. Gjaté bisedés sé
zhvilluar_nuk del asnjé e dhéné e drejtpérdrejté apo e térthorté gé té implikojé
personin nén hetim me pasjen dijeni dhe té bashképunimit pér drogén e kapur.
GJykata e'shkallés sé paré, si edhe ajo e apelit, kané gabuar né caktimin e masés sé
sigurimit “arrest né burg” né mungesé té€ provave, té cilat e implikojné t€ dyshuarin né
kryerjen e veprés penale pér té cilén dyshohet. Kéto gjykata né vendimin e caktimit té
masés sé sigurimit, megjithése i referohen dyshimit té arsyeshém té bazuar né prova
né vendimin e tyre citojné disa transkripte té bisedave telefonike té personit nén hetim
me persona té tjeré, té cilat nuk citojné asnjé prové konkrete e cila e implikon
personin nén hetim Emiljano Ramazani né lidhje me veprén pér té cilén dyshohet.

Kéto gjykata me té drejté ka vleftésuar si té paligjshém arrestin né flagrancé, pasi ka
konstatuar se nuk jané kushtet e parashikuara nga neni 252 i K.Pr.Penalel. Sipas késaj
dispozite, gjendja e flagrancés lidhet me tri situata faktike qé kané té béjné me:
1) kapjen e personit né kryerje e sipér té veprés penale ii) ndjekjen dhe kapjen
menjéheré nga ana e policisé gjyqgésore iii) personi kapet me sende.dhe prova
materiale gé kané lidhje me veprén penale.

Nga rrethanat e faktit t€ parashtruara rezulton se personi nén hetim Emiljano
Ramazani nuk éshté arrestuar né asnjé prej situatave qé té motivojné gjendjen e
flagrancés.

Por né kushtet kur nga pérgjimet e kryera nuk jané arritur té merren'té dhéna té cilat ta
implikojné né ményré té drejtpérdrejté personin nén hetim Emiljano. Ramazani, asnjé
masé sigurimi personal nuk mund té merret kundér tij.

V. Né lidhje me zgjidhjen e ¢éshtjes

Vendimi nr.111, daté 17.04.2012 i Gjykatés sé Apelit Durrés dhe vendimi nr.185 (13-
2012-1863) daté 23.03.2012 i Gjykatés sé Rrethit Gjygésor Elbasan, né lidhje me
caktimin e masés sé sigurimit personal ndaj shtetasit Emiljano.Ramazani, jané marré
né zbatim té gabuar té ligjit procedural dhe si té tilla duhen té shfugizohen.

PER KETO ARSYE
Kolegji Penal i Gjykatés s€ Larté, mbé&shtetur né€ neniir249 pika “8” e Kodit t&

Procedurés Penale,

VENDOSI
Ndryshimin e vendimit nr.111, daté 17.04.2012 té Gjykatés sé Apelit Durrés né kété

menyre:

Rrézimin e kérkesés pér caktim masé sigurimi qersonal ndaj personit nén hetim

Emiljano Durim Ramazani.

Urdhérohet lirimi i menjéhershém i personit nén hetim né rast se nuk mbahet pér

ndonjé shkak tjetér.

Urdhérohet Prokurori prané Gjykatés sé Larté pér ekzekutimin e kétij vendimi.

Tirané, mé 16.07.2012

! Neni 252 i K.Pr.Penale “Gjendja e flagrancés”

Eshté né gjendje flagrance ai qé éshté kapur né kryerje e sipér té veprés penale ose ai gé menjéheré pas kryerjes sé veprés
ndiget nga policia gjygésore, nga personi i démtuar ose nga persona té tjeré ose gé éshté kapur me sende dhe prova e
materiale, nga té cilat duket se ka kryer veprén penale.



